
Tokiko Gobernu Batzarra

Bermeoko Udaleko Idazkaritzako Administrazio Orokorreko Teknikariak, jarraian 
zehazten den gaiari buruz egin du hurrengo

ERABAKI PROPOSAMENA

Xedea

Lamerako kioskoen eta Erretenen txurrotegia ipintzeko jabari publikoaren emakidak 
esleitzeko deialdiaren oinarriak onartzea

Aurrekariak

Lehenengoa: Bermeoko Udala Lameran dauden 1. eta 2. kioskoen jabe da (Katastroko 
zenbaki finkoa: N9812351X eta N9812352W, hurrenez hurren), baita txurrotegia jarrita 
dagoen lurzoruaren jabea ere. Ondasun horiek jabari publikoko ondasunak dira, 
Udalaren ondasunen inbentarioan halakotzat adieraziak.

Bigarrena: Lamerako 1. zenbakidun kioskoaren eta Erretenen ipinitako txurrotegiaren 
emakidak iraungita daude, eta Lamerako 2. zenbakidun kioskoa hutsik dago une 
honetan. Hori dela eta, ikusirik higiezin horiek erabiltzeko eta ustiatzeko beharra eta 
egokitasuna dagoela, udal zerbitzuek administrazio emakida arautuko duten agiriak 
prestatu dituzte.

Hirugarrena: 2020ko otsailaren 17an, Errenta Teknikariaren txostena eman zen, ordaindu 
beharreko kanonari buruz. 

Laugarrena: Halaber, espedientean Idazkaritzako AOTren txosten juridikoa dago, 2020ko 
azaroaren 9koa.

Argudioak 

Lehenengoa: Emakidaren xede diren kioskoak jabari publikoko ondasunak dira, zerbitzu 
publikoari atxikiak, ekainaren 23ko 1372/1986 Errege Dekretuak, Toki Erakundeen 
Ondasunen Erregelamendua onartzen duenaren 4. artikuluarekin bat etorriz. Lamerako 
erretena, ordea, erabilera publikoari atxikitako jabari publikoko ondasuntzat hartzen da, 
aipatutako Errege Dekretuaren 3. artikuluan aurreikusitako moduan.

Bigarrena: Proposatutako okupazio-izaera eta -epea kontuan hartuta, jabari publikoko 
erabilera pribatiboa da, eta, beraz, dagokion emakida eman beharko da, 33/2003 
Legearen 86. eta 93. artikuluetan eta 1372/1986 Errege Dekretuaren 78.1 artikuluan 
ezarritakoarekin bat etorriz.

Agiri hau benetakoa dala udalaren
egoitza elektronikoan egiaztatu ahal
dozu.

Kodea:

07E40005520900R5C6U6U1R9I6

Sinadurea eta datea

NEREA LOPEZ ANGULO  -  18/11/2020
CN=tsa.izenpe.com, ORGANIZATIONIDENTIFIER=VATES-A01337260, O=IZENPE S.A., C=ES  -  18/11/2020

11:04:02

Hirugarrena: 33/2003 Legearen 93.1 artikuluak ezartzen duenez, jabari publikoko 
ondasunen gaineko emakidak lehiaketa bidez emango dira.

Laugarrena: Kontuan izanda negozio juridiko hori dagokion herri-jabariko emakida 
egilestearen mende dagoela eta bere legeria propioa izango duela, hori izango da 
administrazio publikoen ondasunak arautzen dituena, eta, beraz, Sektore Publikoko 
Kontratuen 9/2017 Legearen eremutik kanpo geratuko da, nahiz eta, lege-hutsuneen 
kasuan, kontratu-araudi publikoaren printzipioak aplikatu behar zaizkion.

Bosgarrena: Espediente honen xede diren emakidak ez ditu Udalak finantzatuko, aitzitik, 
kontzesiodunek ordaindu beharreko urteko kanonaren mende daude.

Seigarrena: Emakiden oinarriak eta esleipena onartzeko ahalmenari dagokionez, Sektore 
Publikoen Kontratuak arautzen duen 9/2017 Legearen II. Xedapen Gehigarriaren 9. 
atalaren arabera, ahalmena alkateari dagokio, oinarrizko aurrekontua ez baita egungo 
udal aurrekontuko baliabide arrunten % 10 baino handiagoa. Hala ere, 2019ko ekainaren 
21eko 1479 zenbakidun Alkatetza Dekretu bidez, ahalmena Tokiko Gobernu 
Batzarrarengan delegatu zen.

Proposamena

Goian aipatutakoa kontuan izanda, honako proposamena egiten dut:

LEHENENGOA: Lamerako 1. eta 2. zenbakidun kioskoen eta Erretenen txurrotegia 
ipintzeko jabari publikoaren emakidak esleitzeko deialdiaren oinarriak onartzea.

BIGARRENA: Jabari publikoaren gaineko emakidak esleitzeko deia egitea. Horretarako, 
dagokion iragarkia argitaratuko da Bizkaiko Aldizkari Ofizialean, udalaren webgunean 
eta iragarki-taulan. Eskaintzak aurkezteko epea hilabetekoa izango da, iragarkia Bizkaiko 
Aldizkari Ofizialean argitaratu eta hurrengo egunetik zenbatzen hasita.

HIRUGARRENA: Iragarkia argitaratu baino lehen, gaur egun Lamerako 1. zenbakidun 
kioskoaren eta Erreteneko txurrotegiaren emakidak dituzten pertsonei erabaki honen 
berri ematea.

LAUGARRENA: Erabaki hau Idazkaritza sailari, Ekonomia sailari eta ATBri helaraztea, 
jakinaren gainean egon daitezen dagozkion ondorioetarako. 

BOSGARRENA: Hurrengo Osoko Bilkuran erabaki honen berri ematea.

Orri oinean, sinadura eta data.

Agiri hau benetakoa dala udalaren
egoitza elektronikoan egiaztatu ahal
dozu.

Bermeoko Udaleko Idazkaritzako Administrazio Orokorreko Teknikariak, jarrian zehazten 
den gaiari buruz egin du hurrengo

ERABAKI PROPOSAMENA

Xedea 

Telekomunikazio zerbitzuen esparru-akordioaren ondoriozko kontratuaren esleipena

Aurrekariak

Lehenengoa: 2020ko otsailaren 12an, Bizkaiko Foru Aldundiko Kontratazio Zentraletik 
telekomunikazio zerbitzuaren esparru akordiora atxikitzeko dokumentazioa jaso zen.

Bigarrena: 2020ko otsailaren 18ko 484 zenbakidun Alkatetza Dekretu bidez, aipatutako 
esparru akordiora atxikitzea erabaki zen.

Hirugarrena: Bizkaiko Foru Aldundiaren 2020ko otsailaren 25eko erabakiaren bidez, 
Bizkaiko Foru Aldundiaren, foru-erakundeen, toki-erakundeen eta udalen 
telekomunikazio-zerbitzuen kontratazio zentralizaturako esparru-akordioa egiteko 
prozedura hastea erabaki zen.

Laugarrena: Esparru-akordioa 3 lotek osatzen dute, eta Bermeoko Udala 2. lotearen 
barruan dago, “udalentzako eta bestelako erakundeentzako telekomunikazio-zerbitzu 
bateratuak” izenekoa.

Bosgarrena: 2020ko ekainaren 3an Bizkaiko Foru Kontratazioko Zentrala bildu zen, 
Kontratazio Mahai gisa, aurkeztutako enpresen A gutun-azaleko dokumentazioa ireki eta 
kalifikatzeko. Hona hemen aurkeztutako enpresak:

- VODAFONE ESPAÑA SAU
- TDE-TME aldi baterako enpresa-elkartea, TELEFONICA DE ESPAÑA SAU eta 

TELEFONICA MOVILES ESPAÑA enpresek osatua
- EUSKALTEL
- ORANGE ESPAGNE SAU

Seigarrena: 2020ko ekainaren 5ean, Bizkaiko Foru Kontratazioko Zentrala bildu zen, eta 
lizitaziorako onartutako enpresak zehaztu ziren:

- VODAFONE ESPAÑA SAU (1 lotea)
- TDE-TME aldi baterako enpresa-elkartea, TELEFONICA DE ESPAÑA SAU eta 

TELEFONICA MOVILES ESPAÑA enpresek osatua (1, 2 eta 3 loteak)
- EUSKALTEL (1, 2 eta 3 loteak)
- ORANGE ESPAGNE SAU (1 lotea)

Agiri hau benetakoa dala udalaren
egoitza elektronikoan egiaztatu ahal
dozu.

Era berean, onartutako lizitatzaileen automatikoki kuantifikatu ezin diren irizpideei 
buruzko eskaintzak ireki ziren, eta dagokion teknikariari igortzea erabaki zen, eskaintzak 
ezarritako hautaketa-irizpideak ebaluatzeko.

Zazpigarrena: Balorazio txostena egin ondoren, 2020ko abuztuaren 27an, Bizkaiko Foru 
Kontratazioko Zentrala bildu zen ekitaldi publikoan, automatikoki kuantifikatu ezin diren 
irizpideei buruzko eskaintzei esleitutako ponderazioa ezagutarazteko, eta ORANGE 
ESPAGNE SAU baztertzea erabaki zen.

Zortzigarrena: Ondoren, automatikoki kuantifikatzen diren irizpideei buruzko balorazio 
txostena egin zen, baldintza agiri orri zehatzen karatulan ezarritako hautapen-irizpideen 
arabera.

Bederatzigarrena: Sektore Publikoko Kontratuei buruzko azaroaren 8ko 9/2017 Legearen 
145, 146 eta 150. artikuluekin bat etorriz, Bizkaiko Foru Kontratazioko Zentralak, 
aipatutako txostenekin bat etorriz eta kontratazio-organoak zehaztutako balorazio-
irizpideak kontuan hartuta, eskaintzak baloratu zituen, eta proposamenak honela sailkatu 
zituen:

2. lotea: Udal eta bestelako erakundeentzako telekomunikazio zerbitzu bateratuak

AUTOMATIKOKI 
KUANTIFIKATU 

EZIN DIREN 
IRIZPIDEAK

AUTOMATIKOKI 
KUANTIFIKATZEN 
DIREN IRIZPIDEAK

GUZTIRA

EUSKALTEL 32,5000 56,0488 88,5488
TELEFONICA 36,0000 29,6433 65,6433

Hamargarrena: Emaitza horietan oinarrituta, Bizkaiko Foru Aldundiak 2. lotea 
EUSKALTEL, SAri esleitzea proposatu du, esleipen-irizpideen arabera puntuatutako 
eskaintzarik onena lortu duen lizitatzailea baita.

Hamaikagarrena: 2020ko azaroaren 17an, Bizkaiko Foru Aldundiaren eta Euskaltel SA 
merkataritza sozietatearen artean, esparru-akordioaren kontratua formalizatu zen.

Hamabigarrena: Aipatutako enpresari dokumentazioa eta bermea eskatu ondoren, 
horiek aurkeztu egin dira.

Hamahirugarrena: Kontsignazio nahikoa dagoela adierazten duen RC dokumentua 
espedientera erantsi da.

Agiri hau benetakoa dala udalaren
egoitza elektronikoan egiaztatu ahal
dozu.

Argudioak

Lehenengoa: Sektore Publikoko Kontratuei buruzko Legearen 219. artikuluaren arabera, 
sektore publikoko kontratazio organo batek edo gehiagok esparru-akordioak egin ahal 
izango dituzte enpresa batekin edo gehiagorekin, epe jakin batean esleitu nahi diren 
kontratuek bete beharreko baldintzak finkatzeko.

Bigarrena: Halaber, lege horren 221. artikuluan esparru-akordio batean oinarritutako 
kontratuak esleitzeko prozedura arautzen da.

Hirugarrena: Sektore Publikoko Kontratu Legearen Bigarren Xedapen Gehigarrian 
jasotakoaren arabera, ahalmena alkateari dagokio. Hala ere, 2019ko ekainaren 21eko 
1479 zenbakidun Alkatetza Dekretu bidez, ahalmena Tokiko Gobernu Batzarrarengan 
delegatu zen.

Proposamena 

Goian aipatutakoa kontuan izanda, honakoa proposatzen dut:

LEHENENGOA: Telekomunikazio-zerbitzuen esparru-akordioaren ondoriozko kontratua 
EUSKALTEL S.A. enpresari esleitzea (IFK: A48766695), esparru-akordioaren ondorioetan 
ezarritako moduan.

BIGARRENA: Kontratu honi egotz dakiokeen gastua baimentzea eta xedatzea, 136.017,50 
eurotan (BEZa barne), aurrekontuko 00300-92000-222.01.00 kontu-sailaren kargura. 

HIRUGARRENA: Kontratuaren arduraduna Zerbitzu saileko Udal Teknikaria izendatzea, 
kontratuaren jarraipenaren eta ohiko gauzatzearen arduradun legez.

LAUGARRENA: Kontratu honen formalizazioa kontratatzailearen profilean argitaratzea, 
Sektore Publikoko Kontratuei buruzko Legearen 154. artikuluan xedatutakoarekin bat.

BOSGARRENA: Euskal Autonomia Erkidegoko Kontratuen Erregistroari (REVASCON) 
jakinaraztea esleitutako kontratuaren oinarrizko datuak, Sektore Publikoko Kontratuei 
buruzko Legearen 346.3 artikuluari jarraiki.

SEIGARRENA: Erabaki hau esleipendunari, gainontzeko lizitatzaileei eta Bizkaiko Foru 
Aldundiko Kontratazio Zentralari jakinaraztea.

ZAZPIGARRENA: Hurrengoko Osoko Bilkuran erabaki honen berri ematea.

Orri oinean, sinadura eta data.

Agiri hau benetakoa dala udalaren
egoitza elektronikoan egiaztatu ahal
dozu.

Xedea.- Jabari publikoan loreak banatzeko baimen-eskaria

TXOSTEN JURIDIKOA

Aurrekariak

Bakarra.- 2020ko irailaren 22an eta 7493 sarrera zenbakiarekin, María Lourdes Ruiz 
Bilbao andreak, baimena eskatu du jabari publikoan loreak banatzeko, urriaren 30ean 
eta 31n eta azaroaren 1ean. 

Aplikagarria den araudia

- 33/2003 Legea, azaroaren 3koa, Herri Administrazioen Ondareari buruzkoa 
- 1372/1986 Errege Dekretua, ekainaren 13koa, Toki Erakundeen Ondasunen 

Erregelamendua onartzen duena
- 39/2015 Legea, urriaren 1ekoa, Herri Administrazioen Administrazio Prozedura 

Erkidearena
- 7/1985 Legea, apirilaren 2koa, Toki Araubidearen Oinarriak arautzen dituena
- Bermeoko trafikoa, zirkulazio eta bide segurtasuna arautzen duen udal 

ordenantza

Oinarri juridikoak

Lehenengoa.-  Jabari publikoko ondasunen erabilerak hainbat intentsitate-maila ditu, eta 
erabilera- eta aprobetxamendu-modalitateak bi irizpideren arabera sailkatzen dira: 
batetik, erabilera bera hartzen duena, eta, bestetik, herri-jabariko ondasunaren xedeari 
dagokion helburu-materiala. Lehenengo irizpidean, printzipio orokor eta oinarrizko gisa 
abiatzen da erabilera komun eta kolektiboa, orokorra zein berezia, eta administrazioak 
printzipio hori salbuetsi dezake erabilera pribatiboak emanez. Beste kasu batzuetan, 
xede-irizpidearen arabera, erabilera arrunta eta erabilera anormala edo ohiz kanpokoa 
bereizten dira, azken kasu horretan ondasunaren xedearekin bat ez datorrenean.

Erabilera arrunt berezia tokiko jabari publikoaren erabilera komunaren azpimota bat da, 
eta ez du erabilera komuna baztertzen, baina mugatu eta murrizten du. Egia esan, 
erabilera komuneko modalitate bat da, 1372/1986 Errege Dekretuak egiten duen 
sailkapenarekin bat etorriz.

Kasu honetan, bide publikoan loreak banatzea jabari publikoko erabilera arrunt berezia 
da, hau da, erabilera komuna galarazi gabe, erabilera horren arriskugarritasuna edo 
intentsitatea, urritasun kasuetan lehentasuna, errentagarritasun berezi bat edo antzeko 
beste batzuk lortzea ahalbidetzen duena, denei dagokien erabileraren gehiegizko 
erabilera edo erabilera horren galera eraginez1.

1 HAOLren 85.2 artikulua: “Es uso que implica un aprovechamiento especial del dominio público el que, sin 
impedir el uso común, supone la concurrencia de circunstancias tales como la peligrosidad o intensidad 

Zentzu horretan, jabari publikoa erabili ahal izateko, udalak aldez aurretik baimena eman 
behar du, 33/2003 Legearen 84. artikuluak ezarritakoaren arabera2. Izan ere, inork ezin 
izango du agintari eskudunak emandako titulurik gabe, jabari publikoko ondasunak 
okupatu edo denei dagokien erabilera-eskubidea gainditzeko moduan erabili. Ildo 
berean azaldu dira 1372/1986 Errege Dekretuko 77. artikulua, zein Bermeoko Trafikoa, 
Zirkulazio eta Bide Segurtasuna arautzen duen Udal Ordenantzaren 61. artikulua3.

Bigarrena.- Baimena emateko prozedura

Loreak jabego publikoan banatzeak dakarren erabilera zehaztu ondoren (erabilera 
komun berezia), dagokion baimena emateko prozedura ezarri behar da, kasu honetan 
lizentzia izango dena. Izan ere, 1372/1986 Errege Dekretuaren 77. artikuluak hurrengoa 
ezartzen du: “el uso común especial normal de los bienes de dominio público se sujetará 
a licencia, ajustada a la naturaleza del dominio, a los actos de su afectación y apertura 
al uso público y a los preceptos de carácter general” eta bigarren atalean ondokoa dio: 
“las licencias se otorgarán directamente, salvo si por cualquier circunstancia se limitare 
el número de las mismas, en cuyo caso lo serán por licitación y, si no fuere posible, 
porque todos los autorizados hubieren de reunir las mismas condiciones, mediante 
sorteo”. 

Era berean, 33/2003 Legearen 92. artikuluak honela dio: “las autorizaciones se otorgarán 
directamente a los peticionarios que reúnan las condiciones requeridas, salvo si, por 
cualquier circunstancia, se encontrase limitado su número, en cuyo caso lo serán en 
régimen de concurrencia y si ello no fuere procedente, por no tener que valorarse 
condiciones especiales en los solicitantes, mediante sorteo, si otra cosa no se hubiese 
establecido en las condiciones por las que se rigen”.

Beraz, eskaera bakarra aurkeztu denez, ez dago lehiaketa mugaturik, eta zuzenean 
eman ahalko zaio lizentzia eskatzaileari. Horiek horrela, baimenak emateko iter 
prozedura honako hau da:

a) Hasiera

Interesdunak dagokion eskaera aurkeztu beharko du, 39/2015 Legearen 66. artikuluan 
ezarritako moduan.

del mismo, preferencia en casos de escasez, la obtención de una rentabilidad singular u otras 
semejantes, que determinan un exceso de utilización sobre el uso que corresponde a todos o un 
menoscabo de éste”.
2 Azaroaren 3ko 33 /2003 Legearen 84. artikulua oinarrizko legeriatzat hartuko da, Bigarren Xedapen 
Gehigarrian xedatutakoaren arabera.
3 Bermeoko Trafikoa, Zirkulazio eta Bide Segurtasuna arautzen duen Udal Ordenantzaren 61. artikulua: “la 
colocación de contenedores, veladores, kioscos, tenderetes, instalaciones o cualquier otro obstáculo en 
la vía pública, requiere la previa autorización municipal, debiendo ajustarse los interesados a las 
indicaciones en cuanto a protección, señalización o iluminación que en la misma se les haga, en aras de 
garantizar la seguridad de los demás usuarios”.

b) Instrukzioa

Lizentzia eman aurretik, udal zerbitzuek beharrezko txostenak egin beharko dituzte, 
eskatutako lizentzia legediarekin bat datorrela frogatzeko.

Prozeduraren instrukzioan zehar lizentziaren eraginpeko beste administrazio publiko 
batzuek txostenak egitea derrigorrezkoa den kasuetan, udalak eskabidea aurkeztu dela 
jakinarazi beharko die dagokion txostena egin dezaten, bere eskumenaren arabera4. 
Ezarritako epean txostenik ematen ez bada, udalak lizentzia emateko prozedurarekin 
jarraitu ahal izango du5. Kasu honetan, ez da beharrezkoa beste administrazio publiko 
batzuek txostenak egitea.

c) Ebazpena

Dagokion txostena egin ondoren, organo eskudunak lizentzia emateari buruzko 
ebazpena igorriko du, espedientean dauden datu guztiak ikusita. Kasu honetan, alkateari 
dagokio baimena emateari buruzko ahalmena, 7/1985 Legearen 21.1.q) artikuluan 
agindutakoaren arabera.

Hirugarrena.- Baimenaren ezaugarriak

Horrelako lizentziak ematea administrazioak jabari publikoko ondasunen erabilera 
bereziaren salbuespena arautzeko duen eskumenaren barruan sartzen da. Hala ere, 
gogoratu behar dugu ahalmen hori konstituzio-zuzenbidearen mende dagoela botere 
publikoen arbitrariotasuna debekatzeko6; halako moldez baimen hori ukatzea arrazoiz 
justifikatu beharko da, eta hori da diskrezioaren eta arbitrarioaren arteko banaketa-
lerroa7.

4 Urriaren 1eko 39/2015 Legearen 79. artikulua: “a efectos de la resolución del procedimiento, se 
solicitarán aquellos informes que sean preceptivos por las disposiciones legales, y los que se juzguen 
necesarios para resolver, citándose el precepto que los exija o fundamentando, en su caso, la 
conveniencia de reclamarlos”.
5 Urriaren 1eko 39/2015 Legearen 80.4 artikulua: “si el informe debiera ser emitido por una administración 
Pública distinta de la que tramita el procedimiento en orden a expresar el punto de vista correspondiente 
a sus competencias respectivas, y transcurriera el plazo sin que aquél se hubiera emitido, se podrán 
proseguir las actuaciones”.
6 Espainiako Konstituzioko 9.3 artikulua: “la Constitución garantiza el principio de legalidad, la jerarquía 
normativa, la publicidad de las normas, la irretroactividad de las disposiciones sancionadoras no 
favorables o restrictivas de derechos individuales, la seguridad jurídica, la responsabilidad y la 
interdicción de la arbitrariedad de los poderes públicos”.
7 Euskal Autonomia Erkidegoko Auzitegi Nagusiaren 2001eko abenduaren 10eko 998. epaia, 4. OJ: 
“tratándose como se trata de actuaciones adornadas de un marcado carácter técnico-discrecional, y 
donde tienen cabida, por tanto, diversas soluciones distintas e inicialmente lícitas, es al titular de la 
competencia administrativa a quien incumbe optar entre las diversas posibilidades, y la fiscalización 
jurisdiccional queda limitada a los elementos reglados del acto o del procedimiento al que se deba 
acomodar, a los fines del mismo –desviación de poder- a la concurrencia de los llamados hechos 
determinantes, y a la observancia de aquellos principios generales del sistema de los que ninguna 
actuación de los poderes públicos puede prescindir, igualdad, proscripción de la arbitrariedad.”

Halaber, baimen hauek ez dira polizia baimenekin nahastu behar (hirigintza, jarduera eta 
antzeko lizentziak); izan ere, horiek lehendik eskubidea duen interesdunak eskatutakoa 
erabiltzearen aurka duen trabak kentzen dituen bitartean, herri-jabariaren baimenak 
benetako tolerantzia-egintzak dira jabariaren erabilera berezirako, eta partikularrak ezin 
du aldez aurretik inolako eskubiderik aldarrikatu8. Izan ere, baimen horiek alde 
bakarreko administrazio-egintzak dira, ezeztagarriak, eta horrek egoera juridiko 
prekarioa dakar baimendunarentzat, jabari publikoa baimendutako moduan erabiltzera 
mugatzen delako, eta beti ere baimena indarrean dagoen bitartean.

Azken horren harira, gogoratu behar da lizentzia prekarioan emango dela beti, eta 
udalak bide publikotik kentzeko agindu ahal izango duela, arrazoituta, kalte-ordainik 
jasotzeko eskubiderik sortu gabe, lizentzia eman zeneko inguruabarrak desagertzen 
direnean edo ez ematea justifikatzen duten inguruabarrak aurkeztu direnean, 33/2003 
Legearen 92.4 artikuluak (oinarrizkoa) xedatzen duenaren arabera. Horiek horrela, 
administrazio emaileak bere kabuz ezeztatu ahal izango baititu baimenak, edozein 
unetan, interes publikoko arrazoiengatik, eta ez du kalte-ordainerako eskubiderik 
sortuko, baldin eta geroago onartutako baldintza orokorrekin bateraezinak badira, jabari 
publikoan kalteak eragiten badituzte, interes publiko handiagoko jardueretarako 
erabiltzea eragozten badute edo erabilera orokorra kaltetzen badute. Ezeztatze hori, 
Parejo Alfonsok9 adierazi duenez, ezin da baimenaren ezeztapentzat hartu; izan ere, 
baimenean bertan inskribatutako lege-baldintza suntsiarazle bat betetzen dela 
balioesteko eta alde bakarreko adierazpena egiteko ahalmena eguneratu da. Hori dela 
eta, autore horrek uste du ez dagoela kontraesanik 39/2015 Legearen 109.1 artikuluan 
ezarritako administrazio-egintzen ezeztaezintasunarekin.

Horren harira, jurisprudentziak berak adierazi du ez dela bidezko konfiantzaren 
printzipioa urratzen, baldin eta administrazio-lizentzia bat eman ondoren, 
administrazioak egiaztatzen badu inguruabar berriak daudela edo baimena emateko 
baldintzak ez direla betetzen, jabari publikoa ez erabiltzeko moduan. Horrela, egintza 
arautua edo herritarren eskubidea ez denez, udalak arrazoituta eta interes orokorra 
kontuan hartuta, emandako baimenak indarrik gabe utzi ahalko ditu10.

8 Madrilgo Justizia Auzitegi Nagusiaren epaia, 520/2014 zk., 2014ko ekainaren 4koa, rec. 1616/2012: “De 
acuerdo con una antigua y consolidada jurisprudencia del Tribunal Supremo seguida reiteradamente por 
esta Sección 2ª TSJM el uso especial debe ser concedido mediante licencia o autorización y es además 
revocable por razones de interés público y en general sin derecho a indemnización, pues en sentido 
estricto no es más que un acto unilateral de tolerancia por parte de la administración (…).”
9 Parejo Alfondo, L., Régimen de la utilización de los bienes de dominio público, ob. Col. Comentarios a la 
Ley 33/2003, del Patrimonio de las Adminstraciones Públicas, 2004, 449. orrialdea.
10 Auzitegi Gorenaren 5212/1997 epaia, 1997ko ekainaren 4koa.

Ondorioak

Horregatik guztiagatik, eremu publikoa okupatzeko eskatzen den lizentzia eman ahalko 
da, loreak banatzeko, txosten honetan ezarritako prozedura jarraituz.

Hori da nire ustea, zuzenbidean oinarritutako bestelako irizpideen kalterik gabe.

Bermeon, orri oinean zehaztutako datan.

Nerea López Angulo,

Idazkaritzako AOT

 

Agiri hau benetakoa dala udalaren
egoitza elektronikoan egiaztatu ahal
dozu.

Kodea:

07E400051E9D00C4L0G6A2H3F5

Sinadurea eta datea

NEREA LOPEZ ANGULO  -  23/10/2020
CN=tsa.izenpe.com, ORGANIZATIONIDENTIFIER=VATES-A01337260, O=IZENPE S.A., C=ES  -  23/10/2020

13:54:39

EXPEDIENTE ::
2020ATB_ESK_1020

Datea: 22/09/2020

Lekua: Bermeon

Erregistro unidadea:
Erregistro nagusia



Xedea.- Bermeoko Udalaren, Udal Kirol Patronatuaren eta Gizarte Ongizaterako Udal 
Patronatuaren eraikinak eta instalazioak garbitzeko zerbitzua kontratatzeko espedientea

TXOSTEN JURIDIKOA

Aurrekariak

Lehenengoa.- Zerbitzu Sailak erreferentziako espedientea igorri du, beharrezkoak diren 
tramiteak egin ondoren hura onets dadin.

Bigarrena.- Espedientea aztertu ondoren, teknikari sinatzaileak txosten juridiko hau egin 
du kontratazio izapidea onartu aurretik.

Aplikagarria den araudia

- 9/2017 Legea, azaroaren 8koa, Sektore Publikoko Kontratuena, Europako 
Parlamentuaren eta Kontseiluaren 2014ko otsailaren 26ko 2014/23/EB eta 
2014/24/EB zuzentarauen transposizioa egiten duena Espainiako ordenamendu 
juridikora (SPKL).

- Urriaren 12ko 1098/2001 Errege Dekretua, Administrazio Publikoen Kontratuen 
Legearen Erregelamendu Orokorra onartzen duena (APKLEO).

Oinarri juridikoak

Lehenengoa.- Araubide juridikoa

SPKLren 2. artikuluak xedatzen duenez, arau horren menpe daude sektore publikoa 
osatzen duten erakundeek egiten dituzten kostu bidezko kontratuak. Horien bidez, 
kontratistak irabazi ekonomikoren bat lortzen du (zuzenean edo zeharka), izaera juridikoa 
edozein izanda ere.

Txosten honen xede den kontrataziotik ondorioztatutako prestazioak zerbitzu-kontratu 
bati dagozkionak dira, kontratu hori SPKLren 17. artikuluan1 jasotako moduan eta 
ezaugarriekin ulertuta.

SPKLren arabera, zerbitzu-kontratuak administratiboak izango dira administrazio publiko 
batek egiten baditu.

1 SPKLren 17. artikulua: “son contratos de servicios aquellos cuyo objeto son prestaciones de hacer 
consistentes en el desarrollo de una actividad o dirigidas a la obtención de un resultado distinto de una 
obra o suministro, incluyendo aquellos en que el adjudicatario se obligue a ejecutar el servicio de forma 
sucesiva y por precio unitario.

No podrán ser objeto de estos contratos los servicios que impliquen ejercicio de la autoridad inherente a 
los poderes públicos.”

Horri dagokionez, SPKLren 3.1.a) artikuluak hurrengoa ezartzen du: “sektore publikoaren 
partetzat hartzen dira toki-administrazioa osatzen duten erakundeak”.

Bestalde, SPKLk erregulazio harmonizatuari lotutako zerbitzu-kontratuak eta erregulazio 
harmonizatu horri lotuta ez daudenak ere bereizten ditu. Toki-eremuan, SPKLren 22.1.b) 
artikuluaren arabera, 214.000,00 euroko edo gehiagoko balio estimatua duten zerbitzu-
kontratuak erregulazio harmonizatuaren pean daude (kopuru hori abenduaren 16ko 
HAC/1272/2019 Aginduaren arabera eguneratu da2). Kontratu bat erregulazio 
harmonizatuaren mende egoteak, bereziki, Europar Batasunean publizitatea egiteko 
betebeharra du ondorio bezala, iragarkiak Europar Batasuneko Aldizkari Ofizialera 
bidalita.

Aztergai dugun kontratuaren xedearen eta balio zenbatetsiaren arabera, erregulazio 
harmonizatuari lotutako kontratu bat da, haren balio estimatua 214.000,00 eurokoa edo 
handiagoa baita.

Era berean, Sektore Publikoko Kontratuen Legearen 44. artikuluko eta hurrengoetako 
errekurtsoen araubide berezia aplikatuko zaio, 100.000,00 eurotik gorako balio estimatua 
duelako.

Azkenik, kontratu hau SPKLren 135. artikuluan ezarritako lizitazioaren publizitate-
erregimenaren mende dago: lizitazioaren iragarkia EBAOn argitaratuko da lehenik, eta, 
ondoren, kontratatzailearen profilean, baldin eta 48 orduko epea igaro bada bidalitako 
iragarkia jaso dela baieztatzen denetik, eta iragarkia ez bada egunkari horretan 
argitaratu. SPKLren 156.5 artikuluaren arabera, lizitazioaren iragarkia kontratugilearen 
profilean gutxienez eskaintzak aurkezteko epea bukatu baino 15 egun natural lehenago 
argitaratu behar da. Berebat, iragarkiaren edukia SPKLren III. eranskinari egokitu behar 
zaio.

SPKLren 156. artikuluaren eta XII. Xedapen Gehigarriaren arabera, erregulazio 
harmonizatuaren menpeko kontratuetan proposamenak aurkezteko epea ez da 35 egun 
naturaletik beherakoa izango, lizitazio iragarkia Europar Batasuneko Argitalpen 
Bulegora bidaltzen den egunetik kontatzen hasita3. Hala ere, kasu honetan epea 54 

2 Orden HAC/1272/2019, de 16 de diciembre, por la que se publican los límites de los distintos tipos de 
contratos a efectos de la contratación del sector público a partir del 1 de enero de 2020.
3 Galiziako Autonomia Erkidegoko Kontratazio Publikoko Auzitegiak, 15/2018 zenbakiko ebazpenean, 
erabaki du proposamenak aurkezteko epea iragarkia bidali eta hurrengo egunean hasi behar dela, 
urriaren 1eko 39/2015 Legearen 30.3 artikuluan jasotako aipamen orokorra aplikatuz (artikulu hori 
subsidiarioki aplikatzekoa da, gaur egun, SPKLren IV. Azken Xedapenaren bidez). Era berean, Andaluziako 
Juntaren Kontratu Errekurtsoen Administrazio Auzitegiak, 278/2019 Ebazpenean, gogorarazi du, epearen 
egunen zenbaketan SPKLren 156. artikuluak “lizitazio-iragarkia Europar Batasuneko Argitalpen Bulegora 
bidaltzen den egunetik zenbatzen hasita” terminoa erabiltzen badu ere, zenbaketa bidalketa-egunaren 
biharamunean hasten dela, eta ez bidalketa-egunean bertan.
4 SPKLren 156.3.c) artikulua.

egunez murriztu ahalko da, eskaintzak baliabide elektronikoen bidez aurkezten badira, 
XV. Xedapen Gehigarrian ezarritakoarekin bat.

Bigarrena.- Espedientearen tramitazioa eta esleitzeko prozedura

Sektore Publikoko Kontratuen Legearen 131. artikuluan aurreikusitakoari jarraiki, 
administrazio publikoek egiten dituzten kontratuak esleitzeko, normalean, kalitate-prezio 
erlazio onenaren printzipioan oinarritutako esleipen-irizpideak erabiliko dira, prozedura 
irekia edo prozedura murriztua erabiliz.

Espediente honetan prozedura irekia erabiltzea proposatzen da, Sektore Publikoko 
Kontratuen Legearen 156. artikulutik 158. artikulura bitartean arautua, eta baldintza-
agirian irizpide bat baino gehiago ezartzen dira esleitzeko. Irizpide horiek ekonomikoak 
eta kualitatiboak dira.

Bestalde, aipatu behar da, SPKLren 326.1 artikuluan xedatutakoarekin bat, prozedura 
honetan Kontratazio Mahaiak esku hartu beharko duela prozeduran.

Hirugarrena.- Kontratazio-organo eskuduna

Kasu honetan, kontratazio-organo gisa duen eskumena Osoko Bilkura da, balio 
estimatuaren zenbatekoagatik eta kontratuaren iraupenagatik, SPKLren II. Xedapen 
Gehigarrian xedatutakoaren arabera. 

Laugarrena.- Kontratazio espedientea: edukia eta tramiteak

Kontratazio-espedientearen edukiari eta izapideei dagokienez, SPKLren 116. eta 117. 
artikuluetan eta III. Xedapen Gehigarrian xedatutakoarekin bat etorriz jarraiki, honako 
pausuak bete beharko dira:

a) Kontratazio-organoak hasi behar du espedientea, eta kontratuaren beharra arrazoitu, 
SPKLren 28. artikuluan aurreikusitako moduan. Udalaren organigrama kontuan hartuta, 
hasiera hori sail sustatzailearen txostenarekin gauzatzen da, dagokion zinegotzigoak 
onetsia, eta horrek lizitazio espedienteari hasiera ematea dakar.

Sektore Publikoko Kontratuen Legearen 28. artikuluaren arabera, proposatutako 
kontratua beharrezkoa izan behar da korporazioaren helburu instituzionalak betetzeko 
eta gauzatzeko, eta, esleipena hasi baino lehen, espedienteko dokumentazioan zehaztu 
behar da zer premia bete nahi diren proiektatutako kontratuaren bidez, baita zer helburu 
eta eduki bete nahi diren ere.

Bestetik, SPKLren 116. artikuluaren edukia nahiko nahasgarria da; izan ere, 
kontratugilearen profilean argitaratzeko beharrari dagokionez, ez du argitzen hasteko 
probidentzia edo onesteko erabakia bera den. Nolanahi ere, zentzuzkoa dirudi ulertzea 
proposatutako kontratazioaren arrazoien gardentasuna bermatu nahi duela, eta, 

horretarako, nahikoa dela espedientearen onarpen-akordio hori kontratugilearen 
profilean argitaratzea.

b) Espedientea kontratuaren xede osoari buruzkoa izango da, SPKLren 99.7 artikuluan 
loteka esleitutako kontratuetarako aurreikusitakoari kalterik egin gabe. Espedientean 
behar bezala justifikatu beharko dira hurrengo puntuak:

- Lizitazio-prozeduraren hautapena.

- Kaudimen tekniko edo profesionalaren, eta kaudimen ekonomiko eta finantzarioaren 
irizpideak. Kasu honetan, lizitatzaile interesdunen sailkapena derrigorrezkoa ez denez, 
aipatutako irizpideen ordez aurkeztu nahi dutenek bakarrik egiaztatuko dute.

- Kontratua esleitzeko kontuan hartuko diren irizpideak.

- Kontratua gauzatzeko baldintza bereziak.

- Kontratuaren balio estimatua, hura osatzen duten kontzeptu guztiak adierazita, lan-
kostuak barne, halakorik bada.

- Kasuan kasuko prestazioak kontratatuz asebete nahi den administrazioaren beharrak; 
eta kontratuaren xedearekin duen harremana, zuzena, argia eta proportzionala izan 
beharko duena.

- Zerbitzu-kontratuetan, baliabide nahikorik ez dagoela dioen txostena edo justifikazioa.

c) Espedientean honako dokumentuak egon beharko dira:

- Kontratazio organoak espedientea hasteko emandako erabakia.

- Espedientea sustatu duen arloaren justifikazio-memoria edo txostena, bai eta bitarteko 
nahikorik ez dagoela dioen txostena ere, zerbitzu-kontratua baita. Azken dokumentu hori 
aipatutako agirien barruan sar daiteke.

- Kontratua arautuko duten baldintza agiri administratiboak zein plegu teknikoak.

- Kreditua badagoela egiaztatzeko ziurtagiria eta kontu-hartzailetzaren aldez aurreko 
fiskalizazioa, aurrekontu-araudian aurreikusitako moduan.

- Kontratazio Sailaren txosten juridikoa. Era berean, Udal Idazkariaren txostena 
beharrezkoa da kontratazio espedienteen onespen kasuetan. Horiek horrela, idazkariak 
txosten hau berretsi ahalko du5 edo, egoki iritziz gero, beste txosten bat egin.

- Kontratu berri bakoitzak, toki-erakundeak Aurrekontu-egonkortasunari eta Finantza-
iraunkortasunari buruzko, apirilaren 27ko, 2/2012 Lege Organikoaren 7.3 artikuluak 
eskatzen dituen printzipioak betetzean izango dituen ondorioak baloratzea.

5 Toki Administrazioko funtzionarioen araubide juridikoa arautzen duen martxoaren 16ko 128/2018 Errege 
Dekretuaren 3.4 artikulua.

Era berean, organo kontu-hartzaileak kontratu guztiak jaso behar ditu, kontratu txikiak 
izan ezik, Bizkaiko Lurralde Historikoko Toki Erakundeen Aurrekontuei buruzko, 
abenduaren 2ko 10/2003 Foru Arauaren 67.2.d) artikuluak eskatzen duen inbertsioen 
fiskalizazio materialaren funtzioa betez. Hala ere, lan hori egitea ezinezkoa bada, 
kontratuaren xedea jasotzeko gaitasun nahikoa duen teknikariren bati eskuordetu ahal 
izango zaio zeregin hori. Edonola ere, teknikari hori ez du izan behar kontratuaren 
arduraduna. 

d) Kontratazio-espedientea osatu ondoren, kontratazio-organoak arrazoitutako 
ebazpena emango du, espedientea onetsiz eta esleipen-prozedura irekiz. Ebazpen 
horrek gastua onestea ere ekarriko du, salbu eta aurrekontua aldez aurretik ezarri ezin 
bada. Ebazpen hori kontratatzailearen profilean argitaratu beharko da.

Beste alde batetik, aldez aurretik izapidetu ahal izango dira urte batean edo gehiagotan 
gauzatzen diren eta hurrengo ekitaldian hasi behar diren kontratuak, edo, beste 
erakunde publiko edo pribatu bati eskatutako mailegu, kreditu edo diru-laguntza baten 
mende dauden kontratuak. Esleipena eteteko baldintza izango da kontratua finantzatu 
behar duten baliabideak benetan finkatzea. Horretarako, kredituak hitzeman ahalko dira 
toki administrazioaren aurrekontu arauetan zehazten diren mugekin.

Bosgarrena.- Espedientea osatzen duten dokumentuak eta atal batzuen justifikazioa

- Espedientea osatzen duten dokumentuak

a) Kontratazio organoaren espedientea hasteko izapide-eskaera eta txostena. Zerbitzu 
Saileko Teknikariak sinatutako txostena jaso da, eta horrekin batera, 2020ko abuztuaren 
21eko espedienteari hasiera emateko Zerbitzuetako Zinegotziaren probidentzia.

b) Kontratuaren ardura duen teknikariaren txostena. 2020ko uztailaren 17ko Zerbitzu 
Saileko Teknikariaren justifikazio txostena dago.

c) Baldintza agiri administratiboak eta teknikoak. Bi dokumentu horien zirriborroak 
daude, espedientea sustatu duen unitateak eta Idazkaritza Sailak prestatuak, hurrenez 
hurren. Agiri horiek espedientea onetsi aurretik edo aldi berean onartu beharko dira.

d) Kreditua badagoela egiaztatzen duen ziurtagiria eta esku-hartzearen aurretiazko 
fiskalizazioa. 2020ko irailaren 23ko RC dago, baina fiskalizatzeke dago espedientea.

- Atal batzuen justifikazioa

a) Kontratuaren beharrizana eta baliabide eskasia

Txostenean kontratuaren beharrizana arrazoitu behar da, SPKLren 28. artikuluan 
aurreikusitako moduan, eta kontratugilearen profilean argitaratu. Gainera, zerbitzu-
kontratua denez, SPKLren 116.4 artikuluak aipatzen duen baliabide-eskasiaren 
justifikazioa ere erantsi behar da.

Alderdi horiek justifikatzea garrantzi handiko kontua da; izan ere, ase beharreko premien 
aldez aurreko definizioaren helburua da zerbitzuak kontratatzeko funtsen erabilera 
eraginkorra lortzea. Horrek lotura zuzena du gastu publikoaren legezkotasunarekin eta 
eraginkortasunarekin.

Alde horretatik, espediente honetan, baliabide eskasiaren eta bete beharreko premien 
justifikazioa oso urria da SPKLren 28. artikuluko eskakizuna betetzat emateko6, eta, 
beraz, ez da nahikotzat jotzen.

Ildo horretan, 1113 zk.ko Kontu Auzitegiaren txostenak, Kantabriako Autonomia 
Erkidegoko toki-erakundeen kontratazioari buruzkoa (2012ko ekitaldia), hurrengoa 
adierazi zuen: “en el contrato del servicio de limpieza de edificios municipales (…) la 
necesidad del mismo no se justificó suficientemente, no constando los motivos por los 
cuales se consideró más conveniente para los intereses públicos la externalización del 
servicio que su prestación mediante los medios personales y materiales propios del 
ayuntamiento, así como tampoco la realización de un estudio comparativo de costes 
que permitiera constatar que la prestación mediante medios externos resultaba más 
económica para la hacienda municipal, habida cuenta de la permanencia y el carácter 
reiterado del servicio objeto de prestación (…).”

Era berean, 1254. zk.ko Kontu Auzitegiaren txostenak, Kanpo-kontrolerako organo 
propiorik ez duten autonomia erkidegoen eta hiri autonomoen kontratazioari buruzko 
fiskalizazio-txostenak (2014 eta 2015 ekitaldietakoak), honako hau esan zuen: “la 
necesidad e idoneidad del contrato se justifica genéricamente por finalización del 
contrato anterior, sin que se invoque la insuficiencia de los medios o materiales propios 
para satisfacer las correspondiente necesidades y no se justifica la conveniencia de no 
ampliación de los mismos, lo que resulta necesario para verificar la idoneidad de los 
contratos, a los efectos del artículo 22 del TRLCSP, dada la reiteración, periodicidad y 
permanencia con que deben prestarse los mencionados servicios.”

Azkenik, Merkatuen eta Lehiaren Batzorde Nazionalaren 2015etik 2017ra bitarteko 
ekitaldietako kontratazioaren fiskalizazio-txostenak, hurrengoa adierazi zuen: “en 
relación con la justificación de la necesidad de la contratación el informe apunta en sus 
conclusiones que no constan estudios comparativos de los costes que implicaría la 
internalización.”

6 SPKLren 28. artikulua: “las entidades del sector público no podrán celebrar otros contratos que aquellos 
que sean necesarios para el cumplimiento y realización de sus fines institucionales. A tal efecto, la 
naturaleza y extensión de las necesidades que pretenden cubrirse mediante el contrato proyectado, así 
como la idoneidad de su objeto y contenido para satisfacerlas, cuando se adjudique por un procedimiento 
abierto, restringido o negociado sin publicidad, deben ser determinadas con precisión, dejando 
constancia de ello en la documentación preparatoria, antes de iniciar el procedimiento encaminado a su 
adjudicación”.

b) Lizitazio-prozeduraren hautapena

Kasu honetan proposatutako prozedura irekia denez, ez da justifikazio handiagorik 
eskatzen, prozedura hori, eskuarki, murriztuaren ondoan erabili ohi baita. Ildo horretatik, 
SPKLren 63. artikuluak, kontratatzailearen profilean argitaratu behar den informazioari 
dagokionez, ezartzen du esleipenerako erabilitako prozeduraren justifikazioa 
argitaratuko dela prozedura irekia edo murriztua ez den beste prozedura bat erabiltzen 
denean, eta hortik ondorioztatzen da prozedura ireki zein murriztuetan justifikatu 
beharrik ez dagoela.

c) Kaudimen tekniko, profesional eta ekonomiko eta finantzarioko irizpideak

- Kaudimen ekonomikoa eta finantzarioa: horiek egiaztatzeko baldintzak eta modua 87.3 
artikuluan ezarritakoak dira. Artikulu horrek ezartzen ditu zehaztasunik ezean aplikatu 
beharreko justifikazio-irizpide eta -bitartekoak. Alde horretatik, 116.4.c) artikuluak 
aipatzen duen justifikazio baldintza betetzat jotzen da.

- Kaudimen tekniko edo profesionala: baldintzak, zenbatekoak eta horiek frogatzeko 
modua 90.2 artikuluan ezarritakoekin bat datoz. Artikulu horrek zehazten ditu zehaztu 
ezean aplikatu beharreko justifikazio-irizpide eta -bitartekoak. Hala, 116.4.c) artikuluak 
aipatzen duen baldintza betetzat jotzen da.

Ordezko sailkapena dago, APKLEOn aurreikusitako moduan7.

d) Kontratua esleitzeko irizpideak

Justifikazio txostenean esleipenerako irizpideak hautatu eta justifikatzeari buruzko 
aipamena oso laburra da eta orokorregia, hortaz, ez da nahikoa SPKLren eskakizuna 
betetzat emateko. Horri harira, azpimarratu behar da esleipen-irizpide guztiak behar 
bezala justifikatu behar direla, SPKLren 116.4 artikuluan ezarritakoa betetzeko.

Auzitegi Gorenak zehaztu duenez, “behar bezala justifikatzea” eskatzean, legegilea 
administrazioaren jarduera jakin batzuk “motibatzeko” betebeharra baino harantzago 
doa; eta hori, aginduak “justifikatzeaz” hitz egiten duelako eta ez “motibatzeaz edo 
motibazioaz” hitz egiten duelako. Horrek esan nahi du ez dela nahikoa arauaren 
egitatezko kasuak gertatzen direla esplizituki aipatzea, baizik eta, gainera, behar bezala 
justifikatu behar dela.

Zentzu horretan, egokia da gai honen inguruan emandako ebazpenak aipatzea. Horrela, 
Kanariar Uharteetako Autonomia Erkidegoko Kontratu Publikoen Administrazio 
Auzitegiaren, urriaren 29ko, 184/2018 Ebazpenak hau ezartzen du:

“En lo que se refiere los criterios de adjudicación, no cabe dar por justificada la 
elección de los mismos por el mero hecho de que se encuentren relacionados en el 

7 Abuztuaren 28ko 773/2015 Errege Dekretuak emandako idazketan berrian.

apartado 7 de la ya citada memoria justificativa, sin detallar motivación alguna, en 
especial en lo que se refiere a los de carácter cualitativos, puesto que de ningún modo 
queda aclarada, ni la oportunidad de tenerlos en cuenta como indicadores para 
determinar cuál es la mejor oferta, ni la de la ponderación que les otorga a cada uno de 
ellos.”

Era berean, Gaztela eta Leongo Administrazio Auzitegi Nagusiaren, otsailaren 14ko, 
15/2019 Ebazpenak, hurrengoa dio:

“En el presente caso, el informe del órgano de contratación no justifica de un modo 
suficiente, ni tan siquiera realiza ningún tipo de argumentación al respecto, sobre la 
conveniencia de la utilización de tal criterio de adjudicación en el contrato examinado, 
ni sobre el modo genérico en el que aparece previsto en los pliegos. (…) el órgano de 
contratación deberá proceder con la máxima diligencia, justificando, en su caso, la 
utilización de tal criterio, y valorando de forma suficientemente ponderada la puntuación 
relativa que pudiera merecer tal criterio en los términos expuestos.”

Horretaz gain, eta espedientean justifikazio gehiago ez dagoenez, zalantzak sortzen ditu 
ingurumen kalitatearen ziurtagiriak edukitzeari buruzko esleipen irizpidea. Lege-
doktrinak tradizionalki bereizi egiten ditu "hautapen kualitatiborako irizpideak", 
lizitatzaileen kualifikazioei eta haien kaudimenari dagozkienak, eta kontratua esleitzeko 
irizpideak, lizitatzaile bakoitzak aurkezten duen eskaintza zehatza baloratzen dutenak. 
Oro har, esleipen-irizpideak objektiboak izan behar dira, hau da, eskaintzaileen 
proposamenen ezaugarri objektiboak eta ez subjektiboak8. Beraz, printzipioz, ez dira 
egokiak kontratua gauzatzeko gaitasunarekin zerikusia duten esleipen-irizpideak, baldin 
eta kaudimen teknikoaren zati gisa eskatu behar diren alderdiak jasotzen badituzte9. 
Horregatik, kalitate-irizpideak esleipen-irizpide gisa jaso ahal izateko, kontratuaren 
xedea den produktuaren edo zerbitzuaren berezko ezaugarriarekin lotuta egon behar 
dira10.

8 Nafarroako Kontratu Publikoen Administrazio Auzitegiaren, abuztuaren 8ko, 45/2016 Erabakia: “los 
criterios sociales que se incorporen al PCAP a través de los criterios de adjudicación deben estar 
referidos siempre a las ofertas de los licitadores y deben suponer una mejora en las condiciones de 
prestación del servicio, garantizando el cumplimiento de los principios que informan la contratación 
pública.”
9 Euskadiko Kontratu Errekurtsoen Administrazio Organoaren, martxoaren 2ko, 24/2016 Ebazpena: “no 
caben criterios de adjudicación que están relacionados con la capacidad para ejecutar el contrato y que 
incluyen aspectos que, en su caso, deben exigirse como parte de la solvencia técnica”. 
Zentzu berean adierazi zen Europar Batasuneko Justizia Auzitegiaren epaia, 2009ko azaroaren 12koa, C-
199/07 auzia, Batzordea Greziaren aurka, ECLI:EU:C:2009:693.
10 Kontratu Errekurtsoen Administrazio Auzitegi Nagusiaren, otsailaren 16ko, 159/2018 Ebazpena: “la 
doctrina de este tribunal ha sido constante y unánime en el sentido de que los criterios de adjudicación 
del contrato cuando hacen referencia a características propias del producto o servicio que constituye el 
objeto del contrato, pero no en el caso de aquellos certificados que, (…), hacen referencia 

e) Kontratua gauzatzeko baldintza bereziak

SPKLren 202. artikuluan xedatutakoarekin bat, baldintza agiri administratiboen 15. 
klausulan, kontratuaren baldintza berezi gisa ageri da kontratista behartuta dagoela lan 
merkatuan sartzeko zailtasunak dituzten pertsonak kontratatzera. Hala ere, kontratuaren 
xedearekin duen lotura justifikatu beharko da, SPKLren 116.4.c) artikuluan aurreikusitako 
moduan.

f) Kontratuaren balio estimatua

SPKLren 101.5 artikuluak ezartzen du kontratazio organoak balio estimatua kalkulatzeko 
aplikatzen duen kalkulu metodoa administrazio baldintza agirietan agertu beharko dela 
beti. Txostenean ez da ageri erabilitako sistemaren azalpena; hala ere, baldintza agiri 
administratiboetan zehazten dira hura zehazteko kalkulatutako kostuak eta gastuak eta 
sistema osatzen duten elementuak (lizitazioaren zenbatekoa, luzapenak, aldaketak, 
etab).

g) Lizitazioaren oinarrizko aurrekontua

SPKLren 110.2 artikuluak aurreikusten du lizitazioaren oinarrizko aurrekontua 
administrazio-klausula partikularren orrian edo lizitazioa arautzen duen agirian 
banakatuko dela, zuzeneko eta zeharkako kostuetan eta horiek zehazteko kalkulatutako 
bestelako gastuetan. Txostenean zuzeneko eta zeharkako kostuak banakatuta ageri dira, 
baina ez beste gastu batzuk, hala nola, irabazi industriala.

Aplikatu beharreko lan hitzarmenetik abiatuta, generoa eta lanbide kategoria bereizteko 
beharrari dagokionez, nahiz eta bereizketa hori egin, ez da horrela adierazi lanbide 
kategorietan. Bestalde, administrazio-klausulen agirietan aplikatzekoa den lan-
hitzarmena agertzen da, kasu honetan Bizkaiko eraikin eta lokalen garbiketa-
sektorearen hitzarmena (hitzarmen-kodea: 48001445011981).

h) Kontratuaren iraupena

Epea SPKLren 29. artikuluan xedatutakoari lotuko zaio, eta ez du gaindituko bertan 
ezarritako 5 urteko gehieneko epea (luzapenak barne). Kasu honetan, atal hau betetzen 
da.

i) Formula

Txostenean proposatutako formulari alderantzizko proportzionaltasuna deritzo. Formula 
horretan, terminoak zenbakitzailean eta koefizientearen izendatzailean inbertitzen dira, 
prezioaren irizpidearen puntuazio maximoa biderkatzen baitu. Inbertsio horren ondorioz, 
eskaintzarik onena alde batera utzita, puntuatu beharreko eskaintza zenbat eta baxuago 

exclusivamente a características propias de las empresas, pues en tales casos deben configurarse como 
criterios de solvencia.”

izan, orduan eta puntu gehiago lortuko dira, eta alderantzizko proportzionaltasun-
erlazioa eratuko da bi aldagaien artean. Formula hori erabiliz gero, esleipenaren pisua 
gainerako balorazio-irizpideetara eraman daiteke, nahiz eta prezioaren ponderazio 
teoriko handia izan balorazio-irizpideen multzoarekiko, eta, horren ondorioz, ez datoz bat 
balio nominala eta prezioaren irizpidearen benetako balioespena.

Formula horren erabilerari buruz hainbat organo aholku-emailek eman dute iritzia, eta 
zalantzan jarri dute haren baliozkotasuna. Hala, martxoaren 3ko Aragoiko Administrazio 
Kontratazioko Aholku Batzordearen 6/2014 txostenak dio formula hori aplikatuta, 
prezioak gainerako esleipen-irizpideekiko duen garrantzia desitxuratzen dela, ez baitira 
benetan banatzen ahal diren puntu guztiak11. Ildo berean adierazten dira, uztailaren 19ko 
Madrilgo Erkidegoko Kontratazio Publikoko Administrazio-auzitegiaren 207/2017 
Ebazpena12 eta urtarrilaren 13ko Kontratu Errekurtsoen Administrazio Auzitegi 
Nagusiaren 1/2017 Ebazpena13.

Hori dela eta, azkenean, baldintza agiri administratiboetan formula lineal proportzional 
zuzendua sartu da, hainbat kanpoko kontrol organok abalatua. Formula horrek, funtzio 
lineala du, “prezioa/beherapena” aldaketan proportzionaltasuna bermatzen du 
“lortutako puntuazioaren” aldean, ez dago asetasun-atalaserik, ez da puntuaziorik 
ematen eskaintza bat aurkezte hutsagatik, eta ez dio puntuazio handiagoa ematen 
eskaintzen “batez bestekoari”.

Ondorioak

Aurreko guztiagatik, aldeko txostena ematen da aipatutako kontratazio-espedienteari 
dagokionez, txosten honetan jasotako salbuespen eta ñabardurekin, eta, betiere, kreditu 
egokia eta nahikoa badago eta Udal Kontu-hartzailetzak egiten duen aurretiko 
fiskalizazio-txostenaren emaitza kontuan hartuta.

Hori da nire ustea, zuzenbidean oinarritutako bestelako irizpideen kalterik gabe.

Bermeon, orri oinean zehaztutako datan.

11 Aragoiko Administrazio Kontratazioko Aholku Batzordearen, martxoaren 3ko, 6/2014 txostena: “la 
conclusión –que comparte plenamente esta Junta- es que en estos casos se desvirtúa igualmente la 
importancia del precio respecto al resto de los criterios de adjudicación aplicados, al no distribuirse 
efectivamente todos los puntos posibles.”
12 Madrilgo Erkidegoko Kontratazio Publikoko Administrazio-auzitegiaren,  uztailaren 19ko, 207/2017 
Ebazpena: “si se ha dado relevancia a las ventajas económicas en el precio ofertado en función del 
porcentaje de baja ofrecido, lo proporcional será distribuir los puntos según el ahorro que cada 
proposición entrañe para el ayuntamiento y no en cuanto se aleje o aproxime a la que hizo la mejor oferta, 
lo que conlleva que se produzca una escasa diferencia entre las puntuaciones de las diferentes 
licitadoras frente a la diferencia de porcentajes de baja.”
13 Ebazpen honek 942 zk.ko Kontu Auzitegiaren txostenera garamatza, administrazio publikoen kontratuen 
legeriaren mendeko sektore publikoko entitateek 2008ko ekitaldia fiskalizatzeari buruzkoa (105, 109 eta 138. 
orrialdeak), eta 955 zk.ko txostenera, 2009ko ekitaldia fiskalizatzeari buruzkoa (92. eta 178. orrialdeak).

Nerea López Angulo

Idazkaritzako AOT

